
menoenggoe papreksahannja itoe perkara. Tapi kerna tida ada panggilan apa-apa. Houw-jan Tjiak oendang boeat mengadjar poetranja.

Lebi djaoe ia jeritaken djoega bagimana soeda serahken tachtanja pada Thay joe dan nama taon diroba djadi Tjengkong Gwanlian, dan lantaran Tong Koan trima menaloeknja moesoe di kota Pengtjioe, hingga perdamian antara Songliauw dan Kimkok djadi poetoes. Sempe achirnja itoe negri kirim tentara, dimana Houw-jan Tjiak dengen doea poetranja toeroet pergi perang boeat mendjaga soengei Hongho.

„Oleh kerna Houw-jan Tjiangkoen merasa koeatir jang moesoe nanti masoek ka Tongkeng,“ kata poola Boen Hwan-tjiang: “maka ia minta akoe anteri anak istrinja poelang ka Lilam; tapi waktoe di tenga djalan akoe dapet kabar, jang Ong Siang di Lilam dan Konghong telah terbitken peroesoehan, maka akoe bawa Kiongdjin bersama Siotjia balik ka Tengtjioe, kerna akoe rasa ada lebi baek marika berlindoeng di sini, dari pada di laen-laen tempat.“

„Itoelah ada dengen sapantesnja,“ kata semoea Thaunia-thaunia dengen soeara berbareng:“ di ini tempat ada lebi santausa dari di kota-kota jang tida terdjaga betoel.“

„Kamoedian Khouw Thaij-so silaken Houw-jan Kiongdjin bersama Siotjia masoek ka dalem, di-

